
 

КЫРГЫЗ-ТҮРК «МАНАС» УНИВЕРСИТЕТИНИН 

МАГИСТРАТУРА ПРОГРАММАСЫН ИШКЕ АШЫРУУ БОЮНЧА ЖОБОСУ 
 

 

БИРИНЧИ БѲЛҮМ 

Максаты, мазмуну, укуктук негиздемеси жана негизги түшүнүктөрү  

 

Максаты: 

1-берене. Бул нускаманын максаты — Кыргыз-Түрк «Манас» университетинин ЖОЖдон 

кийинки билим берүү институттарынын магистратура программаларынын ишке 

ашырылышына байланыштуу тийиштүү эрежелерди жана негиздерди аныктоо. 

Мазмуну: 

2-берене. Бул нускама Кыргыз-Түрк «Манас» университетинин ЖОЖдон кийинки билим 

берүү институттарынын магистратура программаларына тийиштүү жол-жоболорду 

камтыйт. 

 

Укуктук негиздеме:  

3-берене. Бул нускама Кыргыз-Түрк «Манас» университетинин Окумуштуулар кеңешинин 

2021-жылдын 1-июнундагы 2021-08.40-номерлүү чечими менен кабыл алынган ЖОЖдон 

кийинки билим берүү боюнча нускамасынын негизинде даярдалган. 

 

Аныктамалар жана кыскартуулар: 

4-берене. Бул нускамада колдонулган негизги түшүнүктөрдүн аныктамалары төмөнкүдөй: 

• Академиялык календарь — ЖОЖдон кийинки билим берүү программасынын ар бир 

семестриндеги академиялык иш-чараларды өткөрүү тартибин белгилеген календарь;  

• Академиялык (окуу) жыл — күзгү семестрдеги каттоо башталган күндөн тартып, 

күзгү, жазгы семестрлер менен жайкы эс алуу, кийинки окуу жылдын күзгү 

семестрине магистранттарды каттоо мезгили;  

• Европа кредит-саат которуу системасы (EККС) — программанын алкагында 

магистранттар билүүгө тийиш болгон билим, ѳздѳштүрүлүшү талап кылынган жѳндѳм 

жана компетенттүүлүктѳргѳ негизделген система; 

• Илимий жетекчи — ЖОЖдон кийинки билим берүү учурунда илимий жетекчи болгон 

профессор, доцент, доценттин милдетин аткаруучу, ага окутуучу, доктор; 



• ИМБ — институттун магистратура бѳлүмдѳрү; 

• Институттун кеңеши — институттун магистратура бѳлүмдѳрүндѳ толук ставкада 

эмгектенген профессор, доцент, доценттин милдетин аткаруучу, ага окутуучу, PhD же 

илимдин кандидаты илимий даражасы бар профессордук-окутуучулук курамдан 

түзүлгѳн кеңеш;  

• Институт — Кыргыз-Түрк «Манас» университетине караштуу ЖОЖдон кийинки 

билим берүү институту; 

• Билим берүү кеӊеши — институттун мүдүрү жетекчилик кылган институттун 

мүдүрүнүн жардамчылары жана институттун магистратура бѳлүмдѳрүнүн башчыларынан 

турган институттун кеңеши;  

• Институттун башкаруу кеңеши — Кыргыз-Түрк «Манас» университетине караштуу 

институттун башкаруу кеңеши; 

• Кредит-саат — ЖОЖдон кийинки билим берүү программасы боюнча апта ичиндеги 

бардык теориялык сабактардын, өтүлгөн практика, окуу-өндүрүштүк устканада 

иштѳѳ же лабораториялык сааттардын жарымын кошкондогу кредит-сааттардын 

суммасы;  

• Камкорчулар кеңеши— Кыргыз-Түрк «Манас» университетинин Камкорчулар 

кеңеши; 

• Ректор — Кыргыз-Түрк «Манас» университетинин ректору; 

• Ректорат — Кыргыз-Түрк «Манас» университетинин ректораты; 

• Окумуштуулар кеңеши — Кыргыз-Түрк «Манас» университетинин Окумуштуулар 

кеңеши; 

• Дистанттык билим берүү — магистрант менен окутуучунун ортосундагы аралыкка 

карабастан, компьютердик технологиялардын жардамы менен виртуалдык чѳйрѳдѳ түз 

эфирде, үн коштолгон видео байланыш аркылуу ѳтүлгѳн сабактын түрү; 

• Университет — Кыргыз-Түрк «Манас» университети; 

• Университеттин Башкаруу кеңеши — Кыргыз-Түрк «Манас» университетинин 

Башкаруу кеңеши. 

ЭКИНЧИ БѲЛҮМ 

Жалпы жоболор 

 

Магистратура программасынын максаты 



5–берене. Магистратура программасынын максаты — магистрантка билим берүү, анын бул 

алган билимин анализ кылууну, түшүндүрмѳ берүүнү, илимий изилдѳѳ усул-ыкмаларын 

колдоно билүүнү, чечмелей алууну жана туура баалоону ѳздѳштүрүшүн камсыз кылуу. 

 

Билим берүү мѳѳнѳтү 

6–берене. Магистратура программасында окуу мѳѳнѳтү - 2 жыл (4 жарым жыл). Магистрант 

менен илимий жетекчиси тарабынан кайрылуу жасалса, институттун магистратура 

бѳлүмдѳрүнүн башчыларынын уруксаты жана институттун башкаруу кеңешинин чечими 

менен бул мөөнөттү жарым жылга узартса болот. Эӊ көп 2 жарым жылга узартышы мүмкүн. 

 

Программанын мазмуну 

7-берене. 

(1) Магистратура программасы: 

a) EККС боюнча 4 милдеттүү жана 6 тандалма сабак өтүлөт. Жалпысынан 10 сабак 60 

кредит-саатты түзѳт. 

b) Магистр даражасын алуу үчүн жазылган дипломдук иштин план-проспекти, эң аз 1 

практика, дипломдук иш, 1 отчёт, мамлекеттик сынак, дипломдук ишти коргоо сынагы 

жана башкалар EККС боюнча 60 кредит-саатты түзөт. Бул кредит-саатка дипломдук 

иш жазуу жылындагы жасалган иштер кошулуп, жарыяланган бир макала менен 

жалпы 120 кредит-саатты түзөт. 

(2) Тандалма сабактардын коду, аталышы жана мазмуну бакалавр программаларынын 

сабактары менен дал келбейт. 

 

Билим берүү планы 

8-берене. 

(1) Магистратуранын окуу программасы 1-тиркемедеги таблицадагыдай ишке 

ашырылат. 

(2) Магистратурада бир гана практика талап кылынган программаларда 2/A-тиркемедеги 

окуу программасы, эки практика талап кылынган программаларда 2/B-тиркемедеги окуу 

программасы ишке ашырылат. 

 

Илимий жетекчиге болгон талаптар: 

9-берене 

(1) Магистрантка илимий жетекчини дайындоодо тѳмѳндѳгүлѳр эске алынат: 



a) Магистрантка илимий жетекчилик кыла турган жетекчинин акыркы 5 жылда 

Окумуштуулар кеңеши тарабынан тандалган индекстүү журналдарда жарыяланган 

эң аз 2 макаласы болуш керек.  

b) Түркия Республикасынын жараны болбогон окутуучу түркчѳ жазылган дипломдук 

ишке жетекчилик кылса, түркчѳ билгенин тастыктаган документ талап кылынат. 

Ошондой эле Кыргыз Республикасынын жараны болбогон окутуучу кыргызча 

жазылган дипломдук ишке жетекчилик кылса, кыргыз тилин билгенин тастыктаган 

документ талап кылынат. Кыргыз-Түрк «Манас» университети тарабынан 

уюштурулган сынактардан алынган эң аз 70 баллды кѳрсѳткѳн сертификаттар жарактуу. 

Эгер окутуучу Кыргыз-Түрк «Манас» университетинин бүтүрүүчүсү болсо, анда эки 

тилде тең магистрантка илимий жетекчи боло алат. 

c) Дипломдук иш кыргызча же түркчѳдѳн башка тилде жазыла турган болсо илимий 

жетекчи боло турган окутуучудан ал тилди билгени тууралуу документ талап кылынат. 

Кыргыз-Түрк «Манас» университети тарабынан уюштурулган чет тили сынагынан эң аз 

60 балл жана Окумуштуулар кеңеши тарабынан тил билгенин тастыктоого жарактуу 

деп эсептелген документтердин Кыргыз-Түрк «Манас» университети тарабынан 

уюштурулган сынакка эквивалент боло ала турган сынактын баллы талап кылынат. Балл 

Кыргыз-Түрк «Манас» университетинин чет тили боюнча эквиваленттик 

таблицаларына ылайык эсептелет. Жарактуулук мѳѳнѳтү кѳрсѳтүлбѳгѳн чет тилин 

билгендигин тастыктаган документтер 5 жылдык мѳѳнѳткѳ жарактуу деп эсептелет.  

(2) Окутуучу бир эле учурда эң кѳп 5 магистрантка илимий жетекчи боло алат. 

 

Сабактардын кириши  

10-берене. 

(1) Тандалма сабактын магистратурада кириши үчүн эң аз эки магистрант ал сабакты 

тандашы керек. Ал эми милдеттүү сабакка бир эле киши катталса, ал сабак 

магистратура программасына кирет.  

(2) Милдеттүү жана тандалма сабактар күзгү жана жазгы семестрлерде магистратура 

программасына киргизилет. Бирок зарыл болгон учурда, магистратура 

бѳлүмдѳрүнүн кеңешинин сунушу жана институттун башкаруу кеңешинин чечими 

менен жазгы жана күзгү семестрлерде милдеттүү жана тандалма сабактар 

магистратуранын окуу программасына киргизилет.  

 

Семинар түрүндѳгү сабактардын өткөрүлүшү 



11-берене. 

(1) Семинар сабагына катталган магистрант, сабак берген окутуучу менен биргеликте 

тандалган темаларда эң аз бир семинар ѳткѳрүшѳт. 

(2) Семинар катышуучуларга магистрант тарабынан ѳткѳрүлѳт. 

(3) Семинардын аталышы, ѳткѳрүү датасы, сааты жана орду кѳрсѳтүлгѳн семинардын 

расписаниеси сабак берген окутуучу тарабынан жарым жылдыктын биринчи 

айында даярдалып, институтка жиберилет. Семинардын расписаниеси институттун 

веб-баракчасына жарыяланат. 

(4) Семинар ѳткѳрүлгѳндѳн кийин сабакка жооптуу окутуучу кол коюлган актыны 

жарым жылдыктын соңунда балл кѳрсѳтүлгѳн тизмеге тиркеп, институтка жиберет. 

(5) Семинар ѳткѳрбѳгѳн магистрант «семинар сабагынан ѳткѳн жок» деп эсептелет. 

 

ҮЧҮНЧҮ БѲЛҮМ  

Дипломдук иштин план-проспекти, отчёту, практикасы, ишти коргоо жана аны жарыялоо 

тууралуу жол-жоболор 

 

Магистр даражасын алуу үчүн жазылган дипломдук иштин план-проспекти 

12-берене. 

(1) Магистр даражасын алуу үчүн жазылган дипломдук иштин темасы магистрант 

жана илимий жетекчиси тарабынан тандалат.  

(2) Магистр даражасын алуу үчүн жазылган дипломдук иштин темасы тѳмѳндѳгү 

ѳзгѳчѳлүктѳргѳ ээ болушу керек: 

a) Магистратуранын окуу планына дал келиши зарыл. 

b) Илим, технология жана ѳндүрүү тармагындагы теориялык, методологиялык жана 

технологиялык ийгиликтерге таянышы керек. 

c) Теориялык жана / же практикалык маселелерди чечүү жолун камтууга тийиш. 

d) Дипломдук иш практикалык мааниге ээ болушу керек жана тиешелүү тармакта 

колдонулушу шарт. 

e) Дипломдук иштин темасы тѳрт тилде (кыргызча, түркчѳ, англисче жана орусча) 

жазылышы керек. 

(3) Магистр даражасын алуу үчүн жазылган дипломдук иштин план-проспекти; 

темасы, максаты, колдонулган усул-ыкмалар, колдонулган адабияттардын тизмеси жана 

иштѳѳ планы магистрант жана илимий жетекчи тарабынан даярдалат. 

(4) Магистр даражасын алуу үчүн жазылган дипломдук иштин план-проспекти, 



магистранттын EККС боюнча 60 кредит-саатты түзгөн сабак жүгү жана 2.50 / 4.00 көрсөткүчү 

менен аяктаса, магистранттын академиялык орточо жетишкендиги кийинки жарым жылдык 

башталганча институттун магистратура бѳлүмдѳрүнѳ тапшырылат.  

(5) Дипломдук иштин план-проспекти институттун магистратура бѳлүмдѳрүнүн 

академиялык кеңеши тарабынан кабыл алынат, институттун башкаруу кеңешинин чечими 

менен бекитилет. 

(6) Магистр даражасын алуу үчүн жазылган дипломдук иштин план-проспектин 

бешинчи жарым жылдыкта да тапшырбаган магистрант окуудан чыгарылат. 

 

Дипломдук иштин отчётунун даярдалышы 

13-берене. 

(1) Дипломдук иштин отчёту магистрант тарабынан өз мөөнөтүндө илимий 

жетекчисине тапшырылат. 

(2) Дипломдук иштин отчёту ал учурга чейин аткарылган дипломдук иштин мазмунун 

жана кийинки жарым жылдыкта жасала турган иш планын камтыйт.  

(3) Дипломдук иштин отчёту магистранттын илимий жетекчиси тарабынан жарым 

жылдыктын соңунда дипломдук ишти жазуу ишин баалоо баракчасына тиркелип, 

институтка жиберилет.  

(4) Дипломдук иш тууралуу отчётун тапшырбаган магистрант ал жарым жылдыкта 

дипломдук ишти жаза алган жок деп эсептелет. 

Илим изилдѳѳ практикасы 

14-берене. 

(1) Магистрант дипломдук ишти жазуу жылында илим изилдѳѳ практикасына 

катталат. 

(2) Илим изилдѳѳ практикасы жарым жыл илимий жетекчинин кѳзѳмѳлү менен ишке 

ашырылат. 

(3) Илим изилдѳѳ практикасы жумасына 2 саат болот. Бул практика магистранттардын 

санына кѳз каранды эмес.  

(4) Институттун магистратура бѳлүмдѳрүнүн илим изилдѳѳ практикасы ѳтүлѳ турган 

аптанын ичиндеги күн жана саат расписаниеде кѳрсѳтүлѳт. 

(5) Илим изилдѳѳ практикасында магистранттын дипломдук иши жана жарыялай 

турган публикацияларына байланыштуу темалар изилденет жана апталык жасалган 

иштер изилдѳѳ практикасынын китепчесине толтурулат. 



(6) Изилдөө практикасынын китепчеси жарым жылдыктын соңунда магистранттын 

жетишкендигин кѳрсѳткѳн ведомостко тиркелип институтка жиберилет. 

 

Кошумча практика жана иш-аракеттер 

15–берене. Адистигине байланыштуу башка практика, ж.б. иш-аракеттер 14-беренеге 

ылайык жүзөгө ашырылат. 

 

Дипломдук ишти жазуу жана тапшыруу мѳѳнѳтү 

16-берене. 

(1) Изилдѳѳ практикасын жана башка практикалык иштерди толук аткарган 

магистрант нускамага ылайык жазылган дипломдук ишинин кагаз түрүндѳгү бир 

көчүрмөсүн академиялык календарда кѳрсѳтүлгѳн даталарда тапшырбаса 

институттан чыгарылат. 

(2) Нускамага ылайык жазылбаган же кемчиликтери кѳп дипломдук иш магистрантка 

кайтарылат. Магистрант беш иш күнү ичинде кемчиликтерди жоюу менен кайрадан 

дипломдук ишти институтка тапшырат. 

(3) Дипломдук иштин плагиатка текшерилгени боюнча отчётту даярдоо максатында 

дипломдук иштин аннотациясы жана бѳлүмдѳрүн камтыган документ PDF 

форматында илимий жетекчиге окуу жай тарабынан берилген төмөнкү электрондук 

даректерден жиберишет.  

a) Табигый илимдер институтунун магистранттары fbetezler@manas.edu.kg дарегине 

жиберишет. 

b) Коомдук илимдер институтунун магистранттары sbetezler@manas.edu.kg электрондук 

дарегине жиберишет. 

c) Жибериле турган документтин биринчи бетинде дипломдук иштин аталышы, 

магистрант жана илимий жетекчинин аты, фамилиясы, электрондук даректери 

жазылат. 

(4) Институт тѳмѳндѳгү дипломдук ишти иликтѳѳ жана баалоо иштерин уюштурат: 

a) Дипломдук иш нускамага ылайык жазылып-жазылбаганын;   

b) Дипломдук ишти плагиаттан текшерүү боюнча отчёт даярдайт;  

(5) Дипломдук иштин оригиналдуулук көрсөткүчү 70%кем эмес болушу керек (же 

окшоштук көрсөткүчү 30%дан ашпашы керек);  

(6) Талап кылынган мөөнөттө дипломдук ишин тапшырбаган магистрантка мамлекеттик 

сынак, дипломдук ишти коргоо сынагы уюштурулбайт жана ал институттан чыгарылат. 

mailto:fbetezler@manas.edu.kg
mailto:sbetezler@manas.edu.kg


 

Магистратурада илимий иштерди жарыялоо 

17-берене. 

(1) Магистрант академиялык календарда кѳрсѳтүлгѳн мѳѳнѳт ичинде дипломдук иши 

аалуу менен байланыштуу рецензияланган журналда эң аз бир жолу жарыяланган же 

басмага даярдалып жаткан макаланы, же эл аралык симпозиумдарда окулган 

докладдын кыскача мазмунун же толук текстин институтка тапшырат. 

(2) Жарыяланган илимий эмгектер тѳмѳндѳгү талаптарга жооп бериши керек: 

a) Жарыяланган илимий эмгектерде Кыргыз-Түрк «Манас» университети кѳрсѳтүлүшү 

керек. 

b) Илимий жетекчиси менен биргеликте жазылган илимий эмгектен башка бардык 

басылмаларда магистранттын биринчи автор болушу талап кылынат. 

(3) Берилген мѳѳнѳт ичинде илимий макала жарыялабаган магистрант окуудан 

чыгарылат. 

Мамлекеттик сынак комиссиясынын дайындалышы 

18-берене. 

(1) Институттун магистратура бѳлүмдѳрү тарабынан магистратура программасы талап 

кылган мамлекеттик сынакты жана магистр даражасын алуу үчүн жазылган 

дипломдук ишти коргоо сынактарын уюштуруу максатында мамлекеттик сынак 

комиссиясын түзѳт.  

(2) Мамлекеттик сынак комиссиясы Кыргыз Республикасынын Билим берүү жана илим 

министрлиги тарабынан белгиленген санда илимий даражасы бар окутуучулардан 

куралат. 

(3) Мамлекеттик сынак комиссиясы мүмкүн болушунча институттун магистратура 

бѳлүмдѳрүндѳ дипломдук ишин бүтүрѳ турган магистранттардын илимий 

жетекчилеринен тандалат. 

(4) Мамлекеттик сынак комиссиясынын мүчөлөрү институттун магистратура 

бѳлүмдѳрүнүн башчылыгынын сунушу жана институттун башкаруу кеңешинин 

чечими менен дайындалат. Бул чечимди Окумуштуулар кеңеши кабыл алгандан 

кийин Кыргыз Республикасынын Билим берүү жана илим министрлигинин тийиштүү 

бѳлүмүнүн чечими менен бекитилет.  

(5) Магистранттын илимий жетекчиси мамлекеттик сынак комиссиясынын мүчѳсү 

болбосо, дипломдук ишти коргоо сынагында добуш бере албайт. Экинчи илимий 



жетекчи добуш бере албайт, бирок дипломдук ишке байланыштуу бардык 

чогулуштарга катыша алат. 

 

Мамлекеттик сынак жана дипломдук ишти коргоо процесси 

19-берене. 

(1) Дипломдук ишти жазуу нускамасына ылайык, дипломдук ишти даярдаган магистрант 

мамлекеттик сынак жана дипломдук ишти коргоо сынагына кирет. 

(2) Мамлекеттик сынак жана дипломдук ишти коргоо сынагынын орду, күнү жана сааты 

академиялык календарга туура келгендей илимий жетекчинин сунушу жана 

институттун мүдүрүнүн чечими менен аныкталат. Сынак уюштурула турган жер, күн 

жана саат институттун веб-баракчасында сынактан 21 күн мурун жарыяланат. 

(3) Нускамага ылайык жазылган дипломдук иштин текстин плагиатка текшерүүнүн 

негизинде даярдалган отчёт жана башка талап кылынган маалымкаттар сынак боло 

турган күндѳн эң аз 20 күн мурун институт тарабынан мамлекеттик сынак 

комиссиясынын мүчөлөрүнө колмо-кол тапшырылат же электрондук түрдѳ 

жиберилет. 

(4) Мамлекеттик сынак жана дипломдук ишти коргоо сынагы мамлекеттик сынактарды 

уюштуруу жана өткөрүү боюнча нускамага ылайык уюштурулат жана бааланат. 

(5) Магистрант алдын ала белгиленген даталарда мамлекеттик сынактарга жана 

дипломдук ишти коргоо сынагына кирет. 

(6)  Мамлекеттик сынакка кирбеген же мамлекеттик сынактан ѳтпѳй калган магистрант 

дипломдук ишти коргоо сынагына кирбейт. 

(7) Мамлекеттик сынакка жүйѳѳсүз кирбеген же сынактан ѳтпѳй калган магистрант беш 

күн ичинде институтка кайрылса, анда 2 ай ичинде кайрадан бир жолу мамлекеттик 

сынак жана дипломдук ишти коргоо сынагы уюштурулат.  

(8) Дипломдук ишти коргоо сынагы ачык түрдѳ ѳткѳрүлѳт. 

(9) Мамлекеттик сынакты ийгиликтүү тапшырган магистрант алдын ала белгиленген 

датада дипломдук ишти коргоо сынагына кирет. 

(10) Мамлекеттик сынак комиссиясынын мүчѳлѳрү дипломдук ишти анализдеп, баалап 

ѳздѳрүнүн отчётторун даярдашат.  

(11) Чет ѳлкѳдѳгү мүчѳлѳр сынакка онлайн түрдѳ катыша алат. Бирок сынак 

башталардан мурун даярдаган отчётторун комиссиянын башчысына тапшырышат. 

(12) Магистрант дипломдук ишин комиссиянын алдында оозеки жактайт. 

(13) Дипломдук ишти коргоо мѳѳнѳтү 45 мүнөттөн 90 мүнѳткө чейин созулат.  



(14) Дипломдук ишти коргоо сынагында магистранттын дипломдук иштин темасын 

канчалык деңгээлде мыкты билгени бааланат. Магистрант дипломдук ишинин 

кыскача мазмунун ѳзүнчѳ тапшырат. Дипломдук ишти коргоо сынагы дипломдук 

иштин темасы менен байланыштуу болуп, оозеки суроо жана жооп түрүндѳ жүрѳт. 

(15) Магистранттын дипломдук ишти коргошу комиссия мүчѳлѳрү тарабынан бааланат. 

Магистранттын коргоо сынагынан ѳткѳнү же ѳтпѳгѳнү, кошумча мѳѳнѳт берилиши 

кѳпчүлүк добуш аркылуу чечилет.  

(16) Дипломдук иш атайын дайындалган комиссиянын башчысынын алдында оозеки 

түрдө жакталат. 

(17) Дипломдук ишти коргоо сынагында иштин толук кандуу аткарылбаганы аныкталса, 

магистрантка эң кѳп 3 ай кошумча мѳѳнѳт берилет. Кошумча мѳѳнѳт бүткөндө, 

магистрант 15 күндүн ичинде дипломдук ишти коргоо сынагына кирет.  

(18) Дипломдук ишти коргоо сынагын ийгиликтүү тапшырган магистрант комиссия 

мүчѳлѳрү талап кылган оӊдоп-түзөөлөрдү жасагандан кийин, дипломдук ишти 

нускамадагы талаптарга ылайык даярдайт. Дипломдук иштин 4 даана 

мукабаланган кѳчүрмѳсүн, 4 даана CDдеги электрондук кѳчүрмѳсүн 1 ай ичинде 

институтка тапшырат. Зарылчылык жаралган учурда, бул мѳѳнѳт эң кѳп 1 айга 

созулат. 

(19) Дипломдук ишти коргоо сынагына жүйѳѳсүз кирбеген же дипломдук ишти коргоо 

сынагынан ѳтпѳгѳн магистрант окуудан чыгарылат. 

 

Магистратуранын диплому 

20-берене. 

(1) Комиссия тарабынан мамлекеттик сынактарды уюштуруу жана өткөрүү боюнча 

нускамасына ылайык магистр даражасын алуу үчүн жазылган дипломдук ишти 

коргоо сынагын ийгиликтүү тапшырган магистранттын окууну бүткѳндүгү тууралуу 

чечим чыгарылат. 

(2) Бардык талап кылынган шарттарды ишке ашырган университеттин бүтүрүүчүлѳрү 

магистр даражасын алуу үчүн жазылган дипломдук ишинин калың мукабалуу 

көчүрмөсүн жана электрондук вариантын, институт талап кылган башка 

документтер менен бирге дипломдук ишти коргоо сынагына кирген күндѳн баштап 

1 ай ичинде институтка тапшырат. 

(3) Талаптарды аткарган магистрант институттун башкаруу кеңешинин чечими менен 

дипломдук ишти коргоо сынагы болгон күндөн тартып ийгиликтүү бүтүрдү деп 



эсептелет. Бул бүтүрүүчүгө кыргыз жана түрк тилдеринде эки диплом, сабактар 

боюнча жетишкендиктерин кѳрсѳткѳн ведомость даярдалат. 

(4) Магистратураны бүткөндөн кийин берилген дипломдо институттун магистратура 

бѳлүмүнүн аталышы, ыйгарылган илимий даража жана бүтүрүү датасы кѳрсѳтүлѳт. 

(5) Дипломдор даяр болгонго чейин бүтүрүүчүлѳргө убактылуу бүтүрүүчүнүн күбѳлүгү 

берилет. 

(6) Дипломго коюлган талаптар Окумуштуулар кеңешинин чечимдери менен 

аныкталат. 

Маселелер жана кемчиликтер 

21-берене. Институттун башкаруу кеңеши жана / же Окумуштуулар кеңеши бул 

нускамада жазылбай калган кырдаалдарды жана күтүлбөгөн маселелерди жоюуга 

укуктуу. 

 

Күчүнѳ кириши 

22-берене. Бул нускама 2022-2023-окуу жылынан тарта күчүнѳ кирет. 

 

Ишке ашырылышы 

23-берене. Бул нускама Кыргыз-Түрк «Манас» университетинин ректору тарабынан 

кѳзѳмѳлдѳнѳт. 

 

Бул нускама Кыргыз-Түрк «Манас» университетинин Окумуштуулар кеӊешинин 2022-

жылдын 14-апрелиндеги 2022-11.33 (b)  номерлүү чечими менен кабыл алынган. 

 

1-тиркеме 

МАГИСТРАТУРАНЫН ОКУУ ПЛАНЫ 

Бөлүмд

өр 

Негизги билим берүү 

программалары 

EККС Түрү 

1-бөлүм Жалпы билим берүү сабактары 24 Институт / магистратура 

бөлүмдөрү (милдеттүү 

сабактар) 

Адистик боюнча сабактар 36 Магистратура бөлүмдөрү 

(тандалма сабактар) 



2-бөлүм Практика 20 Институт / магистратура 

бөлүмдөрү (милдеттүү 

сабактар) 

Илим изилдѳѳ (доклад / макала) 5 Институт (милдеттүү сабактар) 

3-бөлүм Дипломдук иш жазуу 30 Институт (милдеттүү сабактар) 

Мамлекеттик сынак жана 

дипломдук ишти коргоо сынагы 

5 Институт (милдеттүү сабактар) 

 

 

 

2/A-тиркеме. 

МАГИСТРАТУРАНЫН ОКУУ ПРОГРАММАСЫ 

(бир практика талап кылынган программа) 

# Сабакты

н коду 

Сабактын аталышы Түр

ү 

Саат Кред

ит-

саат 

EККС 

T U 

I ЖАРЫМ 

ЖЫЛДЫК 

(Күзгү 

семестр 

сабактары) 

FBE-501 Милдеттүү сабактар Z 1 2 2 6 

 Милдеттүү сабактар Z 3 0 3 6 

 Тандалма сабактар  S 3 0 3 6 

 Тандалма сабактар  S 3 0 3 6 

 Тандалма сабактар  S 3 0 3 6 

ЖАЛПЫ 13 2 14 30 

II ЖАРЫМ 

ЖЫЛДЫК 

(Жазгы 

семестр 

сабактары) 

FBE-502 Илим изилдѳѳ методдору Z 1 2 2 6 

 Семинар Z 0 3 0 6 

 Тандалма сабактар  S 3 0 3 6 

 Тандалма сабактар S 3 0 3 6 

 Тандалма сабактар  S 3 0 3 6 

ЖАЛПЫ 10 5 11 30 

III ЖАРЫМ 

ЖЫЛДЫК 

FBE-800 Дипломдук иш жазуу Z 0 0 0 10 

FBE-801 Илим изилдѳѳ практикасы Z 0 2 0 20 

ЖАЛПЫ 0 2 0 30 

 FBE-800 Дипломдук иш жазуу Z 0 0 0 20 



VI ЖАРЫМ 

ЖЫЛДЫК 

FBE-888 Илим изилдѳѳ (доклад / макала) Z 0 0 0 5 

FBE-899 Мамлекеттик сынак жана 

дипломдук ишти коргоо сынагы 

Z 0 0 0 5 

ЖАЛПЫ 0 2 0 30 

ЖАЛПЫ 23 11 25 120 

 

EK-2/B 

МАГИСТРАТУРАНЫН ОКУУ ПРОГРАММАСЫ  

(эки практика талап кылынган программа) 

# Сабакты

н коду 

Сабактын аталышы Түрү Саат Кред

ит-

саат 

EККС 

T U 

 

I ЖАРЫМ 

ЖЫЛДЫК 

(Күзгү 

семестр 

сабактары) 

FBE-501 Милдеттүү сабактар  Z 1 2 2 6 

 Милдеттүү сабактар Z 3 0 3 6 

 Тандалма сабактар  S 3 0 3 6 

 Тандалма сабактар  S 3 0 3 6 

 Тандалма сабактар  S 3 0 3 6 

ЖАЛПЫ 13 2 14 30 

II ЖАРЫМ 

ЖЫЛДЫК 

(Жазгы 

семестр 

сабактары) 

FBE-502 Илим изилдѳѳ усул-ыкмалары Z 1 2 2 6 

 Семинар Z 0 3 0 6 

 Тандалма сабактар  S 3 0 3 6 

 Тандалма сабактар S 3 0 3 6 

 Тандалма сабактар  S 3 0 3 6 

ЖАЛПЫ 10 5 11 30 

III ЖАРЫМ 

ЖЫЛДЫК 

FBE-800 Дипломдук иш жазуу Z 0 0 0 20 

FBE-801 Илим изилдѳѳ практикасы Z 0 2 0 10 

ЖАЛПЫ 0 2 0 30 

 

VI ЖАРЫМ 

ЖЫЛДЫК 

FBE-800 Дипломдук иш жазуу Z 0 0 0 10 

…….-802 Практика Z 0 2 0 10 

FBE-888 Илимий изилдѳѳ (доклад / 

макала) 

Z 0 0 0 5 

FBE-899 Мамлекеттик сынак жана Z 0 0 0 5 



дипломдук ишти коргоо сынагы 

ЖАЛПЫ 0 2 0 30 

ЖАЛПЫ 23 11 25 120 

 

 


	МАГИСТРАТУРА ПРОГРАММАСЫН ИШКЕ АШЫРУУ БОЮНЧА ЖОБОСУ

